
Peqqinnissaqarfiup sullissineri il.il. pillugit Inatsisartut peqqussutaata 
allanngortinnissaa pillugu Inatsisartut inatsisaat 
 

Peqqissutsimut inunnullu Innarluutilinnut Naalakkersuisoq 

Tunngaviusumik Siunnersuutigineqartoq ajorisassaanngilaq. Pisariaqarpoq iliuuseqarfigineqarnissaa. 

Ersarissakkamik aammalu pitsanngorsakkamik sinaakkutilimmik Nunatsinnut takornarissat allatigulluunniit 

Nunatsinnut tikeraanut tunngatillugu inatsisiliortoqarniarnera Inuit ataqatigiinniit ajorinngilarput. 

Siunnersuut siunertaa takornariaqarnermut qanorlu peqqinnissaqarfipput atorneqartarnerani, 

aningaasartuutissanik annikillisaasinnaaguni imminermini ajunngilaq.  

Kisianni itisilersuivallaartigata inatsimmik siunnersuuteqarnermi uani periuseq atorneqarsimasoq 

apeqquserusupparput. 

Takusinnaasatsitut tusarniaanermi akissuteqarsimasut ataasiinaapput, taakkulu allassimallutik 

nalaatsornerinnarmi takusimallugu siunnersuummut tusarniaasoqartoq. 

Aamma isumaqarpugut  peqqinnissaqarfiup sullissineri il.il. pillugit inatsisartut peqqussutaat suli ullumikkut 

atuuttoq 1997’ernisaq tamakkiisumik nutartigassaasoq. Inatsi tamarmiusoq qiviarneqartariaqarpoq. 

Assersuutigisinnaavarput ambulancenik ingerlatsinerit, kigutileriffimmit qinnguartartinnerit aallallu.  

Kommunet tusarniaavigineqarsimanngitsut, kattuffiit susassaqartullu allat 

tusarniaavigineqaqqaartariaqarput. 

Tassungalu atatillugu peqqinnissaqarfiup sullissineri il.il. pillugit inatsisartut peqqussutaat  

nutarterneqartariaqartoq Inuit ataqatigiinniit siunnersuutigerusupparput. 

Ataatsimiititaliamut ingerlateeqipprput. 

Qujanaq. 


